ԱՄՓՈՓԱԹԵՐԹ

«Հայաստանի Հանրապետության պաշտպանության նախարարության համակարգում սպառազինության և ռազմական տեխնիկայի գնումների կատարման ընթացակարգերի առանձնահատկությունները հաստատելու մասին» ՀՀ կառավարության որոշման նախագծի
	1. Արդարադատության նախարարություն
	27.05.2022թ.

	
	N /27.2/23360-2022

	1. «Հայաստանի Հանրապետության պաշտպանության նախարարության համակարգում սպառազինության և ռազմական տեխնիկայի գնումների կազմակերպման ընթացակարգը հաստատելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է հաստատել Հայաստանի Հանրապետության պաշտպանության նախարարության համակարգում սպառազինության և ռազմական տեխնիկայի գնումների կազմակերպման ընթացակարգը: Նախագծի նախաբանում որպես լիազորող նորմ է նախատեսված «Գնումների մասին» օրենքի (այսուհետ՝ Օրենք) 5-րդ հոդվածի 1-ին մասի 1-ին և 6-րդ կետերը և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետը: Օրենքի 5-րդ հոդվածի 1-ին մասի 1-ին կետի համաձայն՝ ՀՀ կառավարությունը հաստատում է Հայաստանի Հանրապետության տարածքից դուրս գնումների կատարման կարգը, իսկ 6-րդ կետի համաձայն՝ ՀՀ կառավարությունը հաստատում է Օրենքով նախատեսված գնում կատարելու ընթացակարգերի կիրառման կարգը և դրանց առանձնահատկությունները: Այս առումով Նախագծի վերնագիրն ու բովանդակությունն անհրաժեշտ է համապատասխանեցնել լիազորող նորմին: 

Ինչ վերաբերում է Նախագծի նախաբանում Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետին արված հղմանը, ապա հարկ է նկատի ունենալ հետևյալ իրավական կարգավորումները. 
 «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:

Ելնելով վերոգրյալից՝ նախագծի նախաբանից անհրաժեշտ է հանել Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետին արված հղումը:
	Ընդունվել է
Ընդունվել է

	2. Նախագծի հավելվածի 7-րդ կետի 3-րդ ենթակետի համաձայն՝ եթե գնումը պետք է կատարվի գնումների մասին Հայաստանի Հանրապետության օրենսդրությամբ սահմանված կարգով և եթե գնումը հնարավոր է (կամ պետք է) իրականացնել միայն մեկ անձից, ապա իրավասու ստորաբաժանումը, որպես պատասխանատու ստորաբաժանում, հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 4-րդ ենթակետի ցանկի 5-րդ կետի պահանջը, հաստատում է գնման հայտը: Նկատի ունենալով, որ Որոշման կարգի 23-րդ կետի 4-րդ ենթակետի համաձայն գնումները կարող են կատարվել Օրենքի 23-րդ հոդվածի 1-ին մասի 1-ին կետի հիման վրա` հատուկ կամ բացառիկ իրավունքի առկայության հիմքով, մասնավորապես՝ պետական գաղտնիք պարունակող` ռազմական տեխնիկայի, սպառազինության, ռազմամթերքի և ռազմատեխնիկական միջոցների ապահովման համար անհրաժեշտ ապրանքների, աշխատանքների և ծառայությունների, ինչպես նաև ռազմական կարիքների ապահովման նպատակով անշարժ գույքի ձեռքբերումը որպես կանոն իրականացվում է մեկ անձից գնման ձևով, ուստի անհրաժեշտ է «հնարավոր է (կամ պետք է) իրականացնել միայն» բառերը փոխարինել «պետք է իրականացվի» բառերով: 
	Ընդունվել է

	3. Նախագծի հավելվածի 10-րդ կետով սահմանված կարգավորման համաձայն որի՝ սույն ընթացակարգից տարբերվող պայմաններով սպառազինության և ռազմական տեխնիկայի գնումները կատարվում են Հայաստանի Հանրապետության կառավարության առանձին որոշումներով: Այս առումով գտնում ենք, որ՝ սպառազինության և ռազմական տեխնիկայի գնման գործընթացի առանձնահատկությունները պետք է սահմանվեն հենց սույն ընթացակարգով, մինչդեռ՝ նախատեսված կարգավորմամբ հնարավորություն է նախատեսվում ՀՀ կառավարության կողմից հավելվածով նախատեսված նորմերից բացի սահմանել այլ նորմեր, ինչը գտնում ենք՝ խնդրահարույց է՝ գործընթացի միատեսակ իրավական կարգավորման ապահովման տեսանկյունից:
	Չի ընդունվել
10-րդ կետը հակասության մեջ չի մտնում ներկայացված կարգի, ինչպես նաև «Գնումների մասին» ՀՀ օրենքի պահանջների հետ, միաժամանակ կարող են առաջ գալ սպառազինության և ռազմական տեխնիկայի գնման այնպիսի դեպքեր, որոնցով անհրաժեշտություն է առաջանալու օրենքով ՀՀ կառավարությանը վերապահված լիազորության շրջանակներում տվյալ գնումը կատարել ՀՀ կառավարության առանձին որոշման հիման վրա և պայմաններով:

	2. Բարձր տեխնոլոգիական արդյունաբերության նախարարություն
	29.04.2022թ.

	
	N 01/21/3147-2022

	Ներկայացվում է «Հայաստանի Հանրապետության պաշտպանության նախարարության համակարգում սպառազինության և ռազմական տեխնիկայի գնումների կազմակերպման ընթացակարգը հաստատելու մասին»  ՀՀ կառավարության որոշման նախագծի վերաբերյալ ռազմարդյունաբերության կոմիտեի կարծիքը:
	Ընդունվել է

	2.1 Ռազմարդյունաբերական կոմիտե
	

	
	

	«Հայաստանի Հանրապետության պաշտպանության նախարարության համակարգում սպառազինության և ռազմական տեխնիկայի գնումների կազմակերպման ընթացակարգը հաստատելու մասին»  ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք, որ ըստ Նախագծի նախաբանում նշվածի` այն ընդունելու համար լիազորող նորմեր են հանդիսանում «Գնումների մասին» օրենքի 5-րդ հոդվածի 1-ին մասի 6-րդ կետը և ՀՀ կառավարության 2017 թվականի մայիսի 4-ի N 526-Ն որոշմամբ հաստատված հավելվածի N 1-ի 3-րդ կետը: «Գնումների մասին» օրենքի 5-րդ հոդվածի 1-ին մասի 6-րդ կետում ամրագրված է, որ ՀՀ կառավարությունը հաստատում է «Գնումների մասին» օրենքով նախատեսված գնում կատարելու ընթացակարգերի կիրառման կարգը և դրանց առանձնահատկությունները, իսկ ՀՀ կառավարության 2017 թվականի մայիսի 4-ի N 526-Ն որոշմամբ հաստատված հավելված N 1-ի 3-րդ կետում ամրագրված է, որ գնման գործընթացի առանձնահատկություններով պայմանավորված` ՀՀ կառավարության որոշումներով կարող են սահմանվել սույն կարգով չնախատեսված նորմեր:
Վերոգրյալից ակնհայտ է, որ «Գնումների մասին» օրենքով նախատեսված գնում կատարելու ընթացակարգերի կիրառման կարգը և դրանց առանձնահատկությունները պետք է սահմանվեն ՀՀ կառավարության ենթաօրենսդրական ակտով, ինչն արդեն սահմանվել է ՀՀ կառավարության 2017 թվականի մայիսի 4-ի N 526-Ն որոշմամբ հաստատված հավելված N 1-ով: Ի դեպ` «Գնումների մասին» օրենքով լիազորող նոր սահմանված չէ, որպեսզի ՀՀ կառավարությունն անվանական հաստատի ՀՀ պաշտպանության նախարարության համակարգում սպառազինության և ռազմական տեխնիկայի գնումների կազմակերպման ընթացակարգը:
Ինչ վերաբերում է ՀՀ կառավարության 2017 թվականի մայիսի 4-ի N 526-Ն որոշմամբ հաստատված հավելված N 1-ի 3-րդ կետում սահմանված դրույթների մեկնաբանմանը, ապա պետք է նշենք, որ այդ կետով ՀՀ կառավարությունն իր որոշումներով կարող է գնման գործընթացի առանձնահատկություններով պայմանավորված այնպիսի նորմեր սահմանել, որոնք չեն հակասում ՀՀ կառավարության 2017 թվականի մայիսի 4-ի N 526-Ն որոշմամբ հաստատված հավելված N 1-ով արդեն իսկ հաստատված նորմերին (կարող է սահմանել տեխնիկական կարգավորումներ), քանի որ ՀՀ Սահմանադրության 146-րդ հոդվածի 4-րդ մասի համաձայն ՀՀ կառավարության լիազորությությունները սահմանվում են Սահմանադրությամբ և օրենքներով: Այսինք, ՀՀ կառավարությունը որոշումներով չի կարող ընդլայնել իր լիազորությունների շրջանակը, «Գնումների մասին» օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները պետք է սահմանվեն ՀՀ կառավարության ենթաօրենսդրական ակտով, ինչն արդեն հաստատվել է ՀՀ կառավարության վերոնշյալ որոշմամբ:
Ելնելով վերոգրյալից` առաջարկում ենք Նախագծով առաջարկվող կարգավորումները դիտարկել ՀՀ կառավարության 2017 թվականի մայիսի 4-ի N 526-Ն որոշմամբ հաստատված հավելված N 1-ում համապատասխան փոփոխություններ և լրացումներ կատարելու նախագիծ պատրաստելու շրջանակում` «Գնումների մասին» Օրենքի 5-րդ հոդվածի 1-ին մասի 6-րդ կետով ՀՀ կառավարությանը տրված լիազորությունների համատեքստում կամ հանդես գալ «Գնումների մասին» օրենքում համապատասխան փոփոխություններ և լրացումներ կատարելու առաջարկով, որպեսզի ՀՀ պաշտպանության նախարարության համակարգում սպառազինության և ռազմական տեխնիկայի գնումների կազմակերպման ընթացակարգը հաստատվի ՀՀ կառավարության առանձին որոշմամբ (հաշվի առնելով դրա առանձնահատկությունները):
	Չի ընդունվել
«Գնումների մասին» ՀՀ օրենքի նման մեկնաբանությունը չի բխում օրենքի 5-րդ հոդվածի 1-ին մասի 1-ին և 6-րդ կետերի նպատակներից և տրամաբանությունից:

	3. Արտակարգ իրավիճակների նախարարություն
	20.04.2022թ.

	
	N 01//2415-2022

	Դիտողություներ և առաջարկություններ չկան:
	Ընդունվել է

	4. Ֆինանսների նախարարություն
	06.05.2022թ.

	
	N 01/26/7575-2022

	«ՀՀ պաշտպանության նախարարության համակարգում սպառազինության և ռազմական տեխնիկայի գնումների կազմակերպման ընթացակարգը հաստատելու մասին» ՀՀ կառավարության որոշման նախագծի հավելվածի վերաբերյալ առաջարկում ենք՝
1. տարաբնույթ մեկնաբանություններից խուսափելու նպատակով սահմանել արդյունավետ, օգտավետ և խնայողական հասկացությունները.
	Ընդունվել է
Բովանդակությունը շարադրվել է «տնտեսող, արդյունավետ և օգտավետ», իսկ հիմնավորման տեղեկանքում նշվել է, որ այդ հասկացությունները մեկնաբանվում են ըստ «Ներքին աուդիտի մասին» ՀՀ օրենքի 2-րդ հոդվածում տրված իմաստների:

	2. այն կետերում, որոնք վերաբերում են մասնակցի լիցենզիա ունենալուն, նշել դրանց գործող լինելու պայմանը.
	Ընդունվել է

	3. 5-րդ կետում նախատեսել առևտրային առաջարկի քննարկման ժամկետ, անհրաժեշտության դեպքում այն ՀՀ պաշտպանության նախարարի համաձայնությամբ երկարաձգելու հնարավորությամբ.
	Մասամբ է ընդունվել 
Նախատեսվել է առաջարկի քննարկումը 20 աշխատանքային  օրվա ընթացքում:

	4. հանել ապահովագրական ընկերությունների կողմից տրամադրված երաշխիքը ներկայացնելուն վերաբերող կարգավորումները, նկատի ունենալով, որ «Գնումների մասին» ՀՀ օրենքի 35-րդ հոդվածի 3-րդ մասի համաձայն կանխավճարի ապահովումը ներկայացվում է բանկային երաշխիքի ձևով.
	Ընդունվել է

	5. գնման գործընթացը միասնական կանոններով կազմակերպելու անհրաժեշտությունից ելնելով բացառել ինչպես բանակցությունների, այնպես էլ ընտրված մասնակցի հետ պայմանագիրը կնքելու փուլերում հրավերով սահմանված մատակարարման ժամկետները և վճարման, ներառյալ կանխավճարի չափն ու դրա մարման պայմանները, փոխելու հնարավորությունը.
	Մասամբ է ընդունվել 
Լրացվել է 8-րդ կետ:

	6. նախատեսել կարգավորումներ միաժամանակյա բանակցությունների վարման կարգի և տևողության մասին.
	Ընդունվել է
Լրացվել է 8-րդ կետ:

	7. քննարկել մասնակիցների կողմից այլընտրանքային բնութագրեր ներկայացնելու հնարավորություն նախատեսելու հարցը:
	Չի ընդունվել
Այլընտրանքային բնութագրեր ներկայացնելու հնարավորությունը կարող է հանգեցնել սուբյեկտիվ դրսևորումներ:

	5. Ոստիկանություն
	21.04.2022թ.

	
	N 1/21/33371-2022

	Դիտողություներ և առաջարկություններ չկան:
	Ընդունվել է

	6. Ազգային անվտանգության ծառայություն
	27.04.2022թ.

	
	N 11/474

	Դիտողություներ և առաջարկություններ չկան:
	Ընդունվել է

	7. Վարչապետի աշխատակազմի պետաիրավական վարչություն
	22.06.2022թ.

	
	N 02/16.4/20044-2022

	Նախագծով հաստատվող հավելվածի 10-րդ կետով նախատեսվում է, որ սահմանվող ընթացակարգից տարբերվող պայմաններով սպառազինության և ռազմական տեխնիկայի գնումները կատարվում են Կառավարության առանձին որոշումներով: Նախ, առաջարկվող կարգավորումը առերևույթ լիազորող նորմի տպավորություն է թողնում, որպիսի պարագայում դրա նախատեսումը խնդրահարույց է սահմանադրորեն երաշխավորված օրինականության սկզբունքի տեսանկյունից: Հետո, հարկ ենք համարում նշել, որ, եթե հիշատակված կարգավորումը նախատեսվել է որպես առանձնահատկություն, ապա սա է այն հիմնական ակտը, որով պետք է հնարավորինս սպառիչ կերպով հստակեցվեն սպառազինության և ռազմական տեխնիկայի գնումների ընթացակարգերի առանձնահատկությունները: 
	Ընդունվել է
10-րդ կետը հանվել է:

	7.1. Վարչապետի աշխատակազմի իրավաբանական վարչություն
	22.06.2022թ.

	
	N 02/16.4/20044-2022

	1.   Նախագծի հավելվածի 2-րդ կետի համաձայն՝ սույն ընթացակարգով իրականացվում են թե սպառազինության և ռազմական տեխնիկայի զարգացման պետական ծրագրում ընդգրկված, և թե ծրագրում չներառված սպառազինության և ռազմական տեխնիկայի գնումների գործընթացները: Սակայն, նախագծով նկարագրված ընթացակարգերը համադերելի չեն  ռազմաարդյունաբերական ոլորտը կանոնակարգող մի շարք իրավակարգավորումների հետ: Մասնավորապես՝


«Ռազմաարդյունաբերական համալիրի մասին» օրենքի 6-րդ հոդվածի 1-ին մասի 2-րդ կետի գ. ենթակետի համաձայն՝ կառավարությունը հաստատում է՝ ռազմական կարիքների համար պետական պատվերի ձևավորման կարգը և պետական պատվերը: 

ՀՀ կառավարության 2016 թվականի հոկտեմբերի 20-ի N 1083-Ն որոշման հավելվածի 8-րդ և 9-րդ կետերում նկարագրված են ռազմական կարքիների պետական պատվերների ձևավորման կարգը և պայմանները: 

«Ռազմաարդյունաբերական համալիրի մասին» օրենքի 12-րդ հոդվածի 1-ին մասի 2-րդ կետի համաձայն՝ ռազմական կարիքների համար պետական պատվերի ձևավորման հիմք են հանդիսանում` 2) ՀՀ զինված ուժերի և այլ զորքերի սպառազինության և ռազմական տեխնիկայի զարգացման պետական ծրագիրը (պետական սպառազինման ծրագիր):
Նույն  օրենքի 13-րդ հոդվածի 1-ին մասի համաձայն՝ յուրաքանչյուր տարվա պետական բյուջեի հաստատումից հետո կառավարությունը մեկ ամսվա ընթացքում հաստատում է ռազմական կարիքների համար պետական պատվերը՝ ըստ միջոցառումների և գնման ընթացակարգերի (…):

Նշված կարգավորումների ուսումնասիրությունից պարզ է դառնում, որ ռազմական կարիքների համար պետական պատվերը ձևավորվում է սահմանված կարգով և ներկայացվում է ՌԱՀ: Այնուհետ՝ տարվա պետական բյուջեի հաստատումից հետո կառավարությունը մեկ ամսվա ընթացքում հաստատում է ռազմական կարիքների համար պետական պատվերը՝ ըստ միջոցառումների և գնման ընթացակարգերի: Մինչդեռ նախագծով այլ ընթացակարգ է նկարագրվում, այն է՝ զինված ուժերի գլխավոր շտաբի պետի առաջարկությամբ և պաշտպանության նախարարի համաձայնությամբ կարող է մեկնարկել սպառազինության և ռազմական տեխնիկայի գնումների գործընթացը, ինչ գտնում ենք, որ համադրելի չէ վերը վկայակոչված իրավակարգավորումների հետ:
1) Նախագծի հավելված 2-րդ կետով սահմանվում է, որ (…) եթե սպառազինության և ռազմական տեխնիկայի զարգացման տեսանկյունից ծագել է այնպիսի գնման անհրաժեշտություն, որը ներառված չէ ծրագրում, ապա այն կարող է իրականացվել միայն տվյալ գնման առարկան ծրագրում ընդգրկվելուց հետո: Սակայն, նախագծի հետագա կարգավորումներում որոշակիացված չէ, թե երբ և ինչպես է ընդգրկվելու սպառազինության և ռազմական տեխնիկայի զարգացման պետական ծրագրում: Ավելին,  հավելվածի 4-րդ և դրան հաջորդող մի շարք կետերով սահմանվում է  ՀՀ ԶՈՒ կարիքների համար ծրագրում չընդգրկված սպառազինության և ռազմական տեխնիկայի գնումների հետ կապված հարցերը, ինչը հակասական է:
2) Առաջարկվող նախագծի մի շարք կարգավորումներ համադրելի չեն նաև  «Գնումների մասին» ՀՀ օրենքի կարգավորումների հետ: Օրինակ՝ «Գնումների մասին» ՀՀ օրենքի 4-րդ՝ «Մրցույթի անցկացման կարգը» վերտառությամբ բաժնում հստակ նկարագրված է մրցութային եղանակով գնում կատարելու փուլերը և պայմանները (այն է՝ ձևավորվում է գնահատման հանձնաժողովի, հայտարարվում է գնման ընթացակարգ, հայտեր են ներկայացվում, դրանք բացվում և գնահատվում են, կնքվում է պայմանագիր և այլն:  Մինչդեռ նախագծով այլ ընթացակարգ է նկարագրված: Հարկ է նկատի ունենալ, որ սույն կարգը կարող է բացառապես վերաբերել գնում կատարելու ընթացակարգերի կիրարկման կարգին և դրա առանձնահատկություններին և չի կարող շեղվել կամ չբխել «Գնումների մասին» ՀՀ օրենքով նկարագրված ընդհանուր կարգավորումներից: 
3) Նախագծի առանձին կարգավորումներում ևս առկա են մի շարք խնդիրներ, մասնավորապես՝

1)Նախագծի հավելվածի 10-րդ կետով նախատեսվում է, որ սույն ընթացակարգից տարբերվող պայմաններով սպառազինության և ռազմական տեխնիկայի գնումները կատարվում են ՀՀ կառավարության առանձին որոշումներով: Այս առումով հարկ է նկատի ունենալ, որ «Գնումների մասին» օրենքի 5-րդ հոդվածի 1-ին մասի 6-րդ կետը կառավարությանը լիազորում է հաստատելու սույն օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները: Հետևաբար՝ սպառազինության և ռազմական տեխնիկայի գնման գործընթացի առանձնահատկությունները պետք է սահմանվեն հենց սույն կարգով: 

2)Նախագծի հավելվածի 7-րդ կետում նշված կազմակերպությունների վկայակոչումը և դրանց որոշակի գնման նախապատվության իրավունքի վերապահումը հիմնավորված չէ, քանզի, եթե առկա է միջպետական բնույթի ռազմական համագործակցության պայմանագիր, ապա այն կարող են կենսագործվել դրանցում սահմանված կարգով և պայմաններով: 

3)Նախագծի 1-ին կետով առաջարկվում է հաստատել սպառազինության և ռազմական տեխնիկայի գնումների կատարման ընթացակարգերի առանձնահատկությունները, հատկանշական է, որ  գործող օրենսդրությամբ (օրինակ՝ «Ռազմաարդյունաբերական համալիրի մասին» օրենք, ՀՀ կառավարության 2017 թվականի մայիսի 4-ի N526-Ն որոշման 23-րդ կետ) տարանջատված են նաև ռազմամթերքի և ռազմատեխնիկական միջոցներ հասկացությունները, որոնք չեն կլանվում սպառազինության և ռազմական տեխնիկայի հասկացություններում: 

	Ընդունվել է
Հավելվածի 2-րդ կետը խմբագրվել է:
Ընդունվել է
2-րդ կետը խմբագրվել է:

Ընդունվել է
Նախագծի նախաբանը, 4-րդ և 8-րդ կետերը խմբագրվել են:

Ընդունվել է
10-րդ կետը հանվել է:
Չի ընդունվել
Որոշման մեջ նշված կազմակերպությունների նախատեսումը գործընթացի կարգավորման համար ունի էական նշանակություն:

Չի ընդունվել
Կարգավորման շրջանակը հենց ներառում է սպառազինությունը և ռազմական տեխնիկան:



